
 
 

 
 
   

Adresseinformasjon fylles inn ved ekspedering. 
Se mottakerliste nedenfor. 
 
   
   
 
 
 
 
 
 
 

Dato:  15.11.2024 
Vår ref:  24/01812-7 
Dykkar ref:     
 

Høyring av søknad om driftskonsesjon for Åsliane steinbrudd i 
Suldal kommune. Søkjer: Gullingen Utviklingsselskap AS 

Direktoratet for mineralforvaltning med Bergmeisteren for Svalbard (DMF) har 
motteke søknad om driftskonsesjon etter minerallova § 43. Ein driftskonsesjon fastset 
blant anna korleis mineralførekomsten skal takast ut, korleis uttaksområdet skal sikrast 
under og etter enda drift, og andre forhold som må takast hand om under drifta. 
Driftsplanen for uttaket er ein del av høyringsdokumenta. 
 
For at søknaden skal bli så godt opplyst som mogleg, sender vi saka på høyring, jf. 
forvaltningslova § 17. Heile eller delar av høyringsfråsegna kan bli refererte i vedtaket 
om driftskonsesjon. 
 
Tildeling av driftskonsesjon erstattar ikkje krav om andre løyve, godkjenning, 
arealavklaring eller konsesjon etter anna lovgiving. Vi presiserer at det er kommunen 
som bestemmer arealbruken i medhald av plan- og bygningslova. Fråsegner knytt til 
dei arealdisponeringane kommunen har vedteke, legg vi derfor ikkje vekt på i 
vurderinga vår. 
 
Høyringsfrist: 16. desember 2024 
 
Høyringsdokumenta er tilgjengeleg på Saker til høyring | Direktoratet for 
Mineralforvaltning (dirmin.no). 
 
Samandrag av søknaden 
Direktoratet for mineralforvaltning med Bergmeisteren på Svalbard (DMF) har fått 
søknad om driftskonsesjon etter minerallova § 43 frå Gullingen Utviklingsselskap AS 
med org.nr. 991 024 506 for uttak på gbnr. 4/76 i Suldal kommune. Søknaden gjaldt 
opphavleg berre ein utviding, men tiltakshavar har bekrefta at dei ønsker at den nye 
konsesjonen omfattar heile uttaksområdet (noverande og utvida del), og erstattar den 
gamle konsesjonen.  
 
Konsesjonsområdet er om lag 16 daa og kjem fram av kart som er ein del av 
høyringsvedlegga. Det er berre den nye delen av konsesjonsområdet som skal takast 
ut. Det nye området utgjer i underkant av 1 daa i areal med eit totalvolum på om lag 
10 500 m3. Årleg uttak vil i stor grad tilpassast etterspurnaden, men vil liggje på rundt 

3200 m3. Området er regulert til råstoffutvinning i reguleringsplan «Åsliane» vedteke 
4. desember 2018.  
 
Kva vurderer DMF i samband med søknaden? 
Føremålet med minerallova er å fremja og sikra samfunnsmessig forsvarleg forvalting 
og bruk av mineralressursane i samsvar med prinsippet om ei berekraftig utvikling. Alle 
uttak av mineralske ressursar større enn totalt 10 000 m3 er konsesjonspliktige. 
 
Konsesjonssøknaden blir avgjord etter ei skjønsmessig vurdering der DMF, i tillegg til 
lovkravet om bergfagleg forsvarleg drift, også vurderer tiltakets: 

• betydning for verdiskaping og næringsutvikling 
• innverknad på naturgrunnlaget for samisk kultur, næringsliv og samfunnsliv 
• innverknad på omgivnadene og nærliggjande område under drift 
• miljømessige konsekvensar 
• kva planar som ligg føre for etterbruk eller tilbakeføring av området 

 
Forventingar til høyringsfråsegnene 
Private interessentar kan komma med innspel til relevante forhold som bør takast 
omsyn til i den aktuelle saka. Offentlege etatar blir bedne om å ut frå eigne 
ansvarsområde å vurdera om det er forhold som tilseier at driftskonsesjon ikkje bør 
innvilgast, eventuelt om det bør stillast vilkår om mildnande tiltak. Dersom det er 
forhold som ikkje er tilstrekkeleg klargjort i søknaden ber vi om opplysningar om dette. 
 
Vi viser for følgjande omsyn, vår gjennomgåing av kunnskapsgrunnlaget så langt:  
 
Kunnskapsgrunnlag etter naturmangfaldlova, sjå høyringsvedlegget side 13-15. 
Naturmangfaldlova § 7 pålegg alle styresmaktinstansar som tek avgjerder som har 
verknader for naturen å vurdera planlagde tiltak opp mot prinsippa i 
naturmangfaldlova §§ 8-12.  
 
DMF har gjennomført søk i økologisk grunnkart, naturbase og Artsdatabanken 8. mai 
2024. DMF har også gjennomført kunnskapsinnhenting frå reguleringsplanen. Vi har 
fått følgjande treff av betydning for vurderingane etter naturmangfaldlova: 
 

• Sensitive artar: hubro, kongeørn 
• Artar av nasjonal forvaltningsinteresse: rein 

 
Vi gjer Statsforvaltaren særleg merksam på at DMF berre har tilgang på maskerte kart 
for sensitive artar.  
 
Vassførekomstar og drikkevasskjelder, sjå høyringsvedlegget side 19. Vassforskrifta 
gir rammene for fastsetjing av miljømål som skal sikra ein mest mogleg heilskapleg 
vern og berekraftig bruk av vassførekomstane (§ 1). 
 
Det omsøkte konsesjonsområdet ligg i nærleiken til Mosvatn bekkefelt (vassførekomst-
ID 036-393-R). Miljøtilstanden i vassførekomsten er vurdert til å vera god, og 
miljømålet for vassførekomsten er god.  
 
Andre varsemdområder, sjå høyringsvedlegget side 16-21.  

• Svært viktig friluftslivsområde  

• Det er registrert eit kulturminne i nærleiken av uttaksområdet: Herabakka, 
kolframstillingsanlegg (kulturminne-ID 5378-1)  

• Det går nettanlegg tilhøyrande Haugaland Kraft Nett AS i nærleiken av 
uttaksområdet 

• Varsemdsområde snøskred ligg i direkte nærleik til uttaksområdet 
• Uttaksområdet ligg innafor høg varsemdsgrad for radon 

 
Høyringsfråsegnene skal sendast til e-post: post@dirmin.no eller med ordinær post: 
Direktoratet for mineralforvaltning med Bergmeisteren for Svalbard, Ladebekken 50, 
7066 Trondheim.  
 
For nærmare informasjon om minerallova med tilhøyrande forskrifter, sjå heimesida 
vår på www.dirmin.no.  
 
 
 
Med helsing 
 
 

Kristine Eriksen Eia Ida Marie Fladset Aarøe 
rådgivar rådgivar 

 
 
Dokumentet er elektronisk signert og har difor ikkje handskrivne signaturar. 
Sakshandsamar: Ida Marie Fladset Aarøe 

